Nizami Rayon İcra Hakimiyyəti başçısının 2014-cü ildə Bakı şəhəri Nizami rayonunun sosial-iqtisadi inkişafının yekunlarına və qarşıda duran vəzifələrə həsr olunmuş 

HESABATI

2015-ci il yanvarın 10-da Azərbaycan Respublikasının Prezidenti cənab İlham Əliyevin sədrliyi ilə Nazirlər Kabinetinin 2014-cü ilin sosial-iqtisadi inkişafının yekunlarına və 2015-ci ildə qarşıda duran vəzifələrə həsr olunmuş iclası keçirilmişdir. 
İclasda çıxış edən Prezident İlham Əliyev keçən il qarşıya qoyulan  bütün vəzifələrin uğurla icra edildiyini və 2014-cü ilin də ölkəmiz üçün uğurlu il kimi tarixdə qalacağını söylədi.

Cənab Prezident ötən il ölkə iqtisadiyyatının uğurla inkişaf edərək təxminən 3 faiz, qeyri-neft sektorunun 7 faiz artdığını, inflyasiyanın 1,4 faiz olduğunu, əhalinin pul gəlirlərinin isə 4,8 faiz artdığını söylədi. Eyni zamanda ölkə iqtisadiyyatına 16 milyardı daxili sərmayə olmaqla 27 milyard dollar investisiya qoyulduğunu, valyuta ehtiyatlarının isə 50 milyard dollardan çox olduğunu qeyd etdi.

Azərbaycanın son 11 il ərzində dünyada iqtisadi artım templərinə görə ən sürətlə inkişaf edən ölkə olduğunu qeyd edən cənab Prezident Davos Dünya İqtisadi Forumunun hesablamalarına görə 2014-cü ildə Azərbaycan iqtisadiyyatının dünyada rəqabətqabiliyyətliliyinə görə 38-ci yerə layiq görüldüyünü diqqətə çatdırdı.

Möhtərəm Prezident ötən il sosial obyektlərin inşasının uğurla təmin edildiyini, 60-dan çox tibb mərkəzinin, 50-dən artıq məktəbin tikilib istifadəyə verildiyini, əmək haqqı və pensiyanın artdığını söyləyərək, Azərbaycanda orta aylıq əmək haqqının artıq 600 dollara yaxınlaşdığını,  400 min nəfərin, 90 mindən çox ailənin dövlətdən ünvanlı sosial yardım aldığını, dövlət tərəfindən hər ailəyə orta hesabla 155 manat, yəni 200 dollara yaxın vəsait verildiyini qeyd etdi. Hazırda Azərbaycanda yoxsulluğun 5 faiz səviyyəsində olduğunu vurğulayan cənab İlham Əliyev gələcəkdə görüləcək işlər nəticəsində insanların rifah halının daha da yaxşılaşacağını və ünvanlı sosial yardıma ehtiyacı olanların sayının azalacağını əminliklə bildirdi.

Cənab Prezident keçən ilin Azərbaycanda “Sənaye ili” elan edildiyini və 230-dan çox sənaye müəssisəsinin yaradıldığını, 100 mini daimi iş yeri olmaqla 123 min yeni iş yeri açıldığını diqqətə çatdırdı.  

Möhtərəm Prezident ötən il Heydər Əliyev Beynəlxalq Aeroportunun yenidən qurulduğunu, Ələt Beynəlxalq Dəniz Ticarət Limanının bərə terminalının, Şəmkirçay su anbarının, “Norm” sement zavodunun istifadəyə verildiyini xüsusilə diqqətə çatdırdı.

2014-cü ildə ikinci peykimizin orbitə buraxıldığını söyləyən cənab İlham Əliyev  Azərbaycanda kosmik sənayenin sürətlə inkişaf etdiyini bildirdi. 

“ASAN xidmət” mərkəzlərinin açılmasını qeyd edən möhtərəm Prezident artıq 7 mərkəzin fəaliyyət göstərdiyini, iki il ərzində 3 milyon 500 min müraciət olunduğunu və orada göstərilən xidmətlərin sayının artdığını və keyfiyyətin yüksək səviyyədə olduğunu, eyni zamanda cəmiyyət tərəfindən çox müsbət qarşılandığını nəzərə çatdırdı, korrupsiya və rüşvətxorluğa qarşı son illər ərzində aparılan institusional islahatlar içərisində “ASAN xidmət”in ön planda olduğunu qeyd etdi.

Keçən il beynəlxalq əlaqələrin daha da intensivləşdiyini, Azərbaycanın həm ikitərəfli, həm çoxtərəfli formatda çox uğurlu xarici siyasət apardığını söyləyən cənab İlham Əliyev Avropa və Asiya ölkələri ilə ən yüksək səviyyədə ikitərəfli əlaqələrin inkişafı üçün işlər görüldüyünü, beynəlxalq təşkilatlarla uğurlu əməkdaşlıq edildiyini, ötən il Azərbaycanın Avropa Şurası Nazirlər Komitəsinə sədrlik etdiyini, Avropada demokratiyanın inkişafına, insan haqlarının qorunmasına, ədalətin bərqərar olmasına Azərbaycanın çox böyük və dəyərli töhfələr verdiyini vurğuladı.

Ermənistan-Azərbaycan, Dağlıq Qarabağ münaqişəsinin həlli ilə bağlı keçən il də heç bir irəliləyiş olmadığını əfsusluqla qeyd edən cənab Prezident Azərbaycanın bu məsələdə prinsipial mövqedə olduğunu və bu mövqeyin beynəlxalq hüquq normalarına əsaslandığını söylədi. Danışıqlar prosesində heç bir irəliləyişin olmamasına baxmayaraq, keçən il Ermənistan-Azərbaycan, Dağlıq Qarabağ münaqişəsinin həlli üçün istər beynəlxalq, istərsə də regional çərçivədə və həm də hərbi sahədə – döyüş meydanında çox böyük işlər görüldüyünü diqqətə çatdırdı.

Möhtərəm Prezident 2015-ci ildə ordu potensialımızın daha da gücləndiriləcəyini, bu məqsədlər üçün kifayət qədər böyük vəsait ayrıldığını, ordumuzda nizam-intizam, döyüş qabiliyyətinin artdığını, vətənpərvərlik ruhunun yüksək səviyyədə olduğunu qeyd etdi.

Azərbaycanda makroiqtisadi vəziyyətin sabit olduğunu, regional inkişaf proqramının icrası, sahibkarlığın inkişafı, sahibkarlara dövlət tərəfindən güzəştli şərtlərlə kreditlərin verilməsi, düşünülmüş sənayeləşmə siyasəti, xarici investisiyaların cəlb edilməsi, neftdən əldə olunan gəlirlərin iqtisadiyyatın şaxələndirilməsinə yönəldilməsi sayəsində qeyri-neft sektorunun inkişafının təmin edildiyini, eyni zamanda qeyri-neft sektorunun inkişafı ilə bağlı bank sektorunun rolunun xüsusi əhəmiyyətə malik olduğunu söyləyən cənab Prezident son vaxtlar bizim bankların iqtisadiyyata daha böyük həcmdə kreditlər ayırdığını diqqətə çatdırdı.

Cənab Prezident bütün sosial proqramların – ünvanlı sosial yardım, əhalinin pul gəlirlərinin artırılması, məcburi köçkünlər üçün yeni qəsəbələrin salınması, evlərin tikilməsi kimi proqramların 2015-ci ildə də tam həcmdə təmin ediləcəyini, məktəb, xəstəxana tikintisinin davam etdiriləcəyini, eyni zamanda, infrastruktur layihələri, ilk növbədə, içməli su ilə bağlı olan layihələrin icra ediləcəyini söylədi. 

Möhtərəm Prezident ərzaq təhlükəsizliyi ilə bağlı institusional islahatların aparıldığını, aqroparkların salındığını, subsidiyaların verilməsi prosesinin təkmilləşdirildiyini də qeyd etdi.

Ekologiya ilə bağlı məsələlərin prioritet olaraq qaldığını vurğulayan cənab İlham Əliyev keçən il Azərbaycanda 4 milyona yaxın ağac əkildiyini, neftlə çirklənmiş ərazilərin təmizləndiyini, eyni zamanda, içməli su layihələri və digər layihələrin ekoloji vəziyyətin yaxşılaşmasına xidmət göstərdiyini diqqətə çatdırdı.

Hörmətli Prezident keçən il nəqliyyatla bağlı işlərin uğurla icra edildiyini, Bakı-Tbilisi-Qars dəmir yolunun tikintisinin artıq başa çatdığını, dəniz ticarət limanının tikildiyini, hava nəqliyyatı sahəsində Azərbaycanın həm yük, həm sərnişin daşımaları üzrə artıq bir regional mərkəzə çevrildiyini, Azərbaycanda yaradılan və yaradılacaq nəqliyyat infrastrukturunun həm ölkəmizə, həm də qonşulara xidmət göstərəcəyini söylədi.

 Keçən il “Cənub” qaz dəhlizinin təməlinin qoyulduğunu qeyd edən möhtərəm Prezident bu layihənin uzunmüddətli inkişafımızı daha da sürətləndirəcəyini bildirdi.

Yekunda möhtərəm Prezident Bakıda birinci Avropa Oyunlarının keçiriləcəyini söyləyərək, hazırlığın son mərhələdə olduğunu qeyd etdi və bildirdi ki, bu Oyunlar sadəcə olaraq, bir idman tədbiri deyil, tədbirdə iştirak edəcək idmançıların və qonaqların Azərbaycanla tanışlığı və Azərbaycanın uğurlu inkişaf modelinin təbliği baxımından da çox önəmli bir fürsətdir.
Cənab Prezident 2015-ci ili də uğurla başa vuracağımızı və ölkəmizin inkişafının təmin ediləcəyini əminliklə vurğuladı.

2014-cü il Nizami rayonunun da sosial-iqtisadi inkişafında əlamətdar hadisələrlə yadda qalmışdır.

Azərbaycan Respublikasının Prezidenti cənab İlham Əliyev və ölkənin birinci xanımı Mehriban Əliyeva 17 fevral 2014-cü il tarixində Milli Gimnastika Arenasında tikinti işlərinin gedişi ilə tanış olmuş, 16 aprel 2014-cü il tarixində onun istifadəyə verilməsi tədbirində, 29 dekabr 2014-cü il tarixində isə Dövlət Neft Fondunun yeni inzibati binasının açılışında iştirak etmişlər. Azərbaycan Respublikasının Prezidenti cənab İlham Əliyev 2014-cü il 05 may tarixində Heydər Əliyev prospektində “Şəfa” stadionunun qarşısında avtomobil və piyadalar üçün yeni tikilmiş yeraltı keçidinin açılışında iştirak etmiş, 24 iyul tarixində Bakı Olimpiya Stadionu ətrafında inşası davam etdirilən yol-nəqliyyat infrastrukturunun tikintisi ilə, habelə 10 sentyabr tarixində 32 və 12 №-li orta məktəblərdə əsaslı təmirdən sonra yaradılan şəraitlə və  rayon ərazisində yeni istifadəyə verilmiş Bakı İstedadlar Təhsil Kompleksinin binası ilə tanış olmuşdur. 03 oktyabr 2014-cü il tarixində Heydər Əliyev Fondunun prezidenti Mehriban Əliyevanın iştirakı ilə 175 №-li körpələr evi-uşaq bağçasının əsaslı təmirindən sonra açılışı həyata keçirilmiş və yeni inşa edilmiş 6 qruplu əlavə korpus istifadəyə verilmişdir.

 “Sənaye ili” elan edilmiş 2014-cü ildə Nizami rayonunun ərazisində fəaliyyət göstərən sənaye müəssisələrində sənaye istehsalının inkişafına xüsusi diqqət yetirilmiş, yeni istehsalat sahələri açılmış və genişləndirilmişdir. 
Ötən əsrin 50-ci illərindən istismara verilən Heydər Əliyev adına Bakı Neft Emalı zavodu 2014-cü ili də uğurla başa vurmuş, son illər ərzində böyük inkişaf yolu keçən zavodun kollektivi neft emalı sənayesinin yenidən qurulması və məhsulların dünya standartlarına uyğunlaşdırılması istiqamətində qarşıya qoyulan vəzifələri müvəffəqiyyətlə yerinə yetirmişdir. 

Heydər Əliyev adına Bakı Neft Emalı zavodunda 2014-cü ilin əvvəlindən başlayaraq, növbə ilə, 21 №-li HD-AVQ-6 qurğusu, 31 №-li katalitik riforminq qurğusu, 55 №-li katalitik krekinq qurğusu və 43 №-li tədrici kokslaşma qurğusu əsaslı təmir olunmuş, “Azərkimya” İB-nın Etilen-Polietilen zavoduna verilən quru qaz məhsulunun kükürdlü  birləşmələrdən, CO və CO2 qazlarından təmizlənməsi məqsədilə amin məhlulu ilə təmizləmə blokunun və doymuş amin məhlulunun regenerasiya qurğusu tikilmiş, “Mayeləşdirilmiş karbohidrogen qazların qəbulu, saxlanması və yüklənməsi kompleksinin tikintisi” layihəsi üzrə qazdoldurma estakadasının inşasına başlanılmışdır. 

Texnoloji qurğuların soyutma sisteminin təkmilləşdirilməsi məqsədilə zavodun ərazisində su soyutma qurğusunun tikintisi üzrə layihələndirmə işləri başa çatdırılmış və hal-hazırda qurğunun tikilməsi üçün ayrılmış sahədə tikinti-quraşdırma işlərinə başlamaq üçün hazırlıq işləri gedir.

Heydər Əliyev adına Bakı Neft Emalı zavodunda ötən il 6323,1 min ton xammal emal edilib ki, bu da ötən illə müqayisədə 3,1% çoxdur. Neft məhsullarının ümumi çeşidləri üzrə istehsal planı 104,6% yerinə yetirilib, zavodda 1925,7 milyon manat  dəyərində əmtəəlik neft məhsulları istehsal edilib ki,  bu da əvvəlki illə müqayisədə 519,5 milyon manat  artım deməkdir. 

Neft məhsullarının satışı proqnozu 107,8% yerinə yetirilmiş, onun 3452,8 min tonu respublika daxilində realizə olunmuş, 2097,9 min tonu isə ixrac edilmişdir. Ümumi satışda ixracın payı 37,8% təşkil etmişdir. 2013-cü ilin yekunları ilə müqayisədə 2014-cü ildə zavodda ixracın həcmi 35,6% artmışdır. 
2001-ci ildə təsis edilmiş və qida istehsalı üzrə fəaliyyət göstərən “Ulduz” fabriki Almaniya və digər aparıcı Avropa ölkələrindən gətirilən, beynəlxalq standartların tələblərinə cavab verən müasir avadanlıqlarla təchiz olunmuşdur.

Fabrikin əsas məqsədi keyfiyyətli və rəqabətqabiliyyətli məhsul istehsal etməkdir. 

Fabrikdə müxtəlif sahələrdə 500-ə yaxın işçi çalışmaqdadır ki, onların da 35%-i Nizami rayonunun sakinidir.
2014-cü ildə fabrikdə yeni avadanlıq quraşdırılmış, bu da onun istehsal gücünün 1 saatda 3200 kq-a çatmasına şərait yaratmışdır. Bunun nəticəsində istehsal potensialı, xüsusilə də ixracyönümlü məhsulların istehsalı nəzərəçarpacaq dərəcədə artmışdır. Fabrikdə 2013-cü ildə istehsal olunmuş məhsulların 96, 2014-cü ildə isə 100 faizinin satışı reallaşdırılmışdır ki, bu da istehlakçıların zövqünə uyğun keyfiyyətli məhsul istehsal edildiyindən xəbər verir. 2014-cü ildə istehsal olunan məhsulun 58%-i yerli, 42%-i isə xarici bazarda satılmışdır.
“Ulduz” fabrikinin şokoladları Rusiya, Türkmənistan, Monqolustan, Latviya, Gürcüstan, BƏƏ, İsrail, Belarus, Ukrayna kimi xarici ölkələrə ixrac olunur. Azərbaycan malının xarici bazarlarda yer tutması üçün Moskvada, Dubayda və Almaniyada keçirilən qida sərgilərində fabrikin məhsulları nümayiş etdirilmişdir.

2014-cü ilin 15-18 sentyabr tarixlərində “Ulduz” şokolad fabriki daha iki beynəlxalq qida sərgisində – Moskva və Tehran şəhərlərində keçirilən sərgilərdə medal və diplomlara layiq görülmüşdür. 

Hesabat dövründə rayonun digər sənaye müəssisələri də artım tempi ilə işləmiş, bir çox yenidənqurma işləri aparılmış, istehsal əvvəlki illərə nisbətən artmışdır.

2014-cü ilin yanvar-dekabr aylarında rayonda fəaliyyət göstərən müəssisələr tərəfindən 4477,7 milyon manat dəyərində ümumi daxili məhsul istehsal edilmiş və xidmətlər göstərilmişdir ki, bu da ötən ilin  müvafiq dövrünə nisbətən 13,0% çoxdur. Sənayedə isə 476,8 milyon manatlıq sənaye məhsulu istehsal olunmuşdur ki, bu da ötən illə müqayisədə 4,2% çoxdur. Müəssisələr tərəfindən 2014-cü ildə ümumi dəyəri 491,7 milyon manatlıq hazır məhsul istehlakçılara göndərilmişdir ki, bu da illik istehsal həcminin 102,9 faizini təşkil edir. 

Hesabat ilində öz gücləri ilə yerinə yetirilən podrat işlərinin həcmi 444,5 milyon manat təşkil etmişdir.
2014-cü ildə rayonda iqtisadiyyatın və sosial sahələrin inkişafı üçün bütün maliyyə mənbələri hesabına əsas kapitala 234,4 milyon manat həcmində investisiya yönəldilmişdir ki, bu da ötən ilin müvafiq dövrünə nisbətən 1,6 faiz çoxdur. Əsas kapitala yönəldilmiş investisiyaların 213,1 milyon manatı və ya 90,4 faizi dövlət, 21,3 milyon manatı və ya 9,1 faizi qeyri-dövlət müəssisələrinin payına düşür. Adambaşına düşən investisiyaların həcmi 1210 manat olmuşdur.

Ötən il bütün maliyyə mənbələri hesabına 40,0 milyon manatlıq əsas fondlar istifadəyə verilmişdir.

2014-cü ilin yanvar-dekabr aylarında istifadə edilmiş investisiyaların 181,7 milyon manatı və ya 77,5 faizi tikinti-quraşdırma işlərinə sərf edilmişdir ki, bu da keçən ilin müvafiq dövrünə nisbətən 84,3 faiz çoxdur.

Ötən ildə rayonda pərakəndə ticarət dövriyyəsinin həcmi 10,6 faiz artaraq 1870,8 milyon manat olmuşdur. Ümumi ticarət dövriyyəsinin 20,7 faizi ticarət fəaliyyəti ilə məşğul olan hüquqi şəxslərin, 16,5 faizi fiziki şəxslərin, 62,8 faizi yarmarka və kənd təsərrüfatı məhsulları bazarlarının payına düşür. İlin əvvəlindən özəl müəssisələrin fəaliyyət dairəsi daha çox genişlənmiş və rayon əhalisinin ərzaq və qeyri-ərzaq mallarına olan tələbatının ödənilməsində onlar müstəsna rol oynamışlar. Pərakəndə ticarət  dövriyyəsinin demək olar ki, 100 faizi onlar tərəfindən aparılmışdır.

Ötən il iaşə müəssisələrində 44,2 milyon manatlıq və ya 12,6 faiz çox xidmət göstərilmişdir.

Hesabat ilində əhaliyə göstərilən pullu xidmətlərin həcmi 23,4 faiz artaraq 531,3 milyon manat olmuşdur. Pullu xidmətlərin 231,1 milyon manatı və ya 43,5 faizi hüquqi şəxslərin, 300,2 milyon manatı və ya 56,5 faizi fiziki şəxslərin fəaliyyəti hesabına yaranmışdır. Hüquqi şəxslər tərəfindən əhaliyə göstərilən pullu xidmətlərin həcmi ötən ilin müvafiq dövrünə nisbətən 15,9 faiz artmışdır. Hesabat dövründə məişət xidməti obyektlərində 53,7 milyon manatlıq müxtəlif xidmətlər göstərilmişdir ki, bu da əhaliyə göstərilən pullu xidmətlərin 10,1 faizini təşkil etmişdir.

2014-cü ildə özəl müəssisələr tərəfindən əhaliyə 489,3 milyon manatlıq pullu xidmətlər göstərilmişdir. 

Ötən ildə rabitə sahəsində 292,4 milyon manat dəyərində, yəni əvvəlki ilə nisbətən 25,0 faiz çox xidmət göstərilmişdir. 

Nizami  Telefon Qovşağında 2014-cü il ərzində hesablanmış tarif gəliri proqnozu 103,3 % yerinə yetirilmiş, 13400,0 min manat həcmində proqnoza qarşı 13841,4 min manat olmuşdur ki, bu da plandan əlavə 441,4 min manat artıq gəlir deməkdir. Bu göstərici 2013-cü illə müqayisədə 916,0 min manat və ya 7,1% çoxdur. 

Qovşaq üzrə investisiya qoyuluşu planı, büdcə və büdcədənkənar fondlara  ödəmələr 100,0 % yerinə yetirilmişdir.

Vətəndaşlara NGN şəbəkəsi üzərindən genişzolaqlı internet xidmətlərinin göstərilməsi genişləndirilmiş və yeni yaradılmış İP-TV xidmətinin istifadəçilərə paylanması işləri gücləndirilmişdir.

    
 Genişzolaqlı xidmətlərin təşkili ilə əlaqədar abunəçi xətt şəbəkəsində son milə kimi maksimum dərəcədə optik kabel və optik texnologiyaların (FTTH, FTTB və FTTC standartları əsasında) geniş tətbiq edilməsi ilə bağlı NTQ-nin xidmət ərazisində idarə, müəssisə və təşkilatların, vətəndaşların müraciəti əsasında layihələr (fiber-optik kabel vasitəsilə yüksəksürətli internet və genişzolaqlı rabitə xidmətləri ilə təmin etmə) hazırlanaraq  icrası həyata keçirilir.

     
Stansiyalararası fiziki kabellərin yükünün FO (fiber-optik) kabellərinin üzərinə keçirməklə boşaldılması üçün eskizlər hazırlanmış və qovşağın xidmət ərazilərində SMART-AX tipli avadanlıqlar quraşdırılmışdır. 

Hesabat ilində nəqliyyat sahəsində 89,7 milyon manat dəyərində, yəni əvvəlki ilə nisbətən 17,9 faiz çox xidmət göstərilmişdir. 

2014-cü ildə Nizami rayonunda 2763 yeni iş yeri açılmışdır ki,  ondan 842-si yeni açılmış, 232-si mövcud müəssisə və təşkilatlara, 1689-u isə fiziki şəxslərə aiddir.

Ümumilikdə son on ildə 23609 yeni iş yeri açılmışdır ki, onun da 23512-si daimi iş yerləridir.

2014-cü ildə orta aylıq əmək haqqı 498,5 manat təşkil etmiş və sənaye sahəsində 9,6 faiz, nəqliyyat sahəsində 4,8 faiz, rabitə sahəsində 41,4 faiz, ticarət sahəsində 6,2 faiz, təhsildə 2,0 faiz, peşə, elm və texniki fəaliyyət sahəsində 13,2 faiz, ictimai iaşədə 30,0 faiz artmışdır.

İl ərzində Dövlət Sosial Müdafiə Fondunun Nizami rayon şöbəsi tərəfindən sahibkarlıq fəaliyyəti ilə məşğul olan fiziki şəxslərdən 2476,6 min manat vəsait toplanmışdır ki, bu da əvvəlki illə müqayisədə 220,5 min manat çoxdur. İlin əvvəlindən 2371 fiziki şəxs qeydə alınmış və onların sayı 16718-ə çatmışdır. Rayon üzrə əmək pensiyaçılarının ümumi sayı 23779 nəfər olmuşdur. Hesabat ilində 1173 nəfərə yeni pensiya təyinatı aparılmış, 643 nəfərə sosial sığorta şəhadətnamələri verilmiş, ümumilikdə 24134 nəfər sosial sığorta şəhadətnamələri ilə təmin olunmuşdur. 

Rayon üzrə orta pensiyanın məbləği 193,20 manat təşkil edir. 

Bundan əlavə, Azərbaycan Respublikası Prezidentinin 30 aprel 2014-cü il tarixli 421 №-li Sərəncamına əsasən 25 nəfər BVM iştirakçısına ümumilikdə 17500 manat, 294 nəfər BVM iştirakçılarının dul arvadlarına və arxa cəbhədə fədakar əməyə görə mükafatlandırılanlara isə ümumilikdə 88200 manat birdəfəlik müavinət ödənilmişdir.

İqtisadiyyatda müşahidə edilən sabit artım templəri ölkənin sosialyönümlü inkişafını təmin etmiş, əhalinin həyat səviyyəsinin yüksəldilməsi, yeni iş yerlərinin açılması və məşğulluğun artırılması üçün əlverişli şərait yaratmışdır. 

Ötən il Nizami rayon Məşğulluq Mərkəzində işaxtaran kimi 1487 nəfər qeydiyyata götürülmüşdür ki, bunların 673 nəfəri qadın, 118 nəfəri isə qaçqın və məcburi köçkünlərdir. Hesabat dövründə mərkəzə müraciət edənlərdən 608 nəfəri münasib işlə təmin edilmişdir. Onlardan 278 nəfəri dövlət müəssisələrinin, 300 nəfəri qeyri-dövlət müəssisələrinin, 30 nəfəri isə fiziki şəxslərin payına düşür. İl ərzində keçirilmiş 16 Əmək Yarmarkasında 54 nəfər işlə təmin olunmuşdur.

2014-cü ildə 90 nəfərə işsizlik statusu verilmiş, 108 nəfərə isə işsizlik müavinəti təyin edilmişdir.

Əhalinin Sosial Müdafiəsi Mərkəzi tərəfindən 2014-cü ildə 831 ailəyə ünvanlı sosial yardım təyin edilmiş, 5042 nəfər sosial müavinət, 219 nəfər uşaq müavinəti almışdır.

2014-cü ildə ictimai-siyasi və humanitar sahələr üzrə bir sıra işlər həyata keçirilmişdir.

20 Yanvar faciəsinin iyirmi dördüncü ildönümü münasibətilə rayon ərazisində yaşayan 20 Yanvar şəhid və əlil ailələrinin iştirakı ilə “Komfort” istirahət mərkəzində ehsan süfrəsi açılmış, Rayon İcra Hakimiyyəti tərəfindən onların hər birinə  maddi yardım edilmiş, 18 yanvarda 61 nömrəli orta məktəbdə “Qan yaddaşımız” adlı ümumrayon tədbiri keçirilmişdir.

13 fevralda rayonun 2013-cü ilin sosial-iqtisadi inkişafının yekunlarına və qarşıda duran vəzifələrə həsr olunmuş hesabat yığıncağı keçirilmiş, tədbirdə Rayon İcra Hakimiyyəti və Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondunun birgə təşkil etdiyi “Nizami rayonunun sosial-iqtisadi inkişafı: real vəziyyət və perspektivlər” mövzusunda fərdi jurnalist yazıları müsabiqəsinin qalibləri mükafatlandırılmışdır.

Xocalı soyqırımının iyirmi ikinci ildönümü  ilə bağlı 22 fevral tarixində 129 nömrəli məktəbdə rəsm sərgisi və “Xocalı” tamaşası nümayiş etdirilmiş, 24 fevralda 220 nömrəli məktəb-liseydə Güllə atıcılığı üzrə yarış təşkil olunmuşdur.

25 fevral tarixində isə “Xudafərin” istirahət mərkəzində rayonda məskunlaşmış Xocalıdan olan  29 məcburi köçkün ailəsinin iştirakı ilə şəhidlərin xatirəsinə ehsan süfrəsi açılmış, Rayon İcra Hakimiyyəti tərəfindən həmin ailələrə yardım edilmişdir.

26 fevralda rayon ictimaiyyətinin Xocalı soyqırımı qurbanlarının xatirəsinə ucaldılmış “Ana harayı” abidəsinə ziyarəti təmin edilmiş, 27 fevral tarixində  Xəzər Universitetində “Erməni uydurmaları və Azərbaycan həqiqətləri” mövzusunda elmi-praktik konfrans keçirilmişdir.

31 mart Azərbaycanlıların Soyqırımı Günü münasibətilə  rayon ictimaiyyətinin Quba Soyqırımı Memorial Kompleksinə ziyarəti təşkil edilmişdir.

Xalqımızın milli Novruz bayramı ilə əlaqədar 8 və 15 mart tarixlərində rayonda  iməciliklər keçirilmiş, 1000-dən çox ağac əkilmişdir.

11 mart tarixində R.Behbudov adına Dövlət Mahnı Teatrında Rayon Uşaq-Gənclər Yaradıcılıq Mərkəzinin Novruz bayramına həsr olunmuş “Çərşənbələrimiz” adlı tədbiri təşkil edilmişdir.

15 mart tarixində Naftalan şəhərində yerləşən “N” saylı hərbi hissənin zabit və əsgərləri ilə görüş keçirilmiş, konsert proqramı nümayiş etdirilmişdir.

Bayram münasibətilə təlim-tərbiyə və mədəniyyət müəssisələrində şənliklər təşkil edilmiş, şeir, rəsm, səməni, xonça və milli rəqs müsabiqələri keçirilmişdir.

18 mart tarixində Heydər bağı park-bulvarda Rayon İcra Hakimiyyəti tərəfindən geniş ictimaiyyət nümayəndələrinin, millət vəkillərinin və qonaqların, habelə müxtəlif  idarə, müəssisə və təşkilat kollektivlərinin iştirakı ilə ümumrayon bayram şənliyi təşkil edilmişdir. Bayram tədbirində müxtəlif milli oyun və folklor nümunələri nümayiş etdirilmiş, adət-ənənələrimizi əks etdirən sərgilər təşkil olunmuş, idmançıların nümunəvi çıxışları göstərilmiş, Uşaq-Gənclər Yaradıcılıq Mərkəzinin kollektivi konsert proqramı ilə çıxış etmişdir.

20 mart tarixində Keşlədə qəsəbə sakinləri üçün də Novruz şənliyi keçirilmişdir.

17-19 mart tarixlərində 1099 aztəminatlı şəhid, əlil və müharibə veteranları ailələrinə, məcburi köçkünlərə, tənha və kimsəsiz qocalara ərzaq yardımı edilmiş, 200 uşaq Novruz şənliklərinə göndərilmişdir.

Xalqımızın ümummilli lideri Heydər Əliyevin anadan olmasının 91 illiyi münasibətilə rayonda geniş tədbirlər planı tərtib olunmuş, idarə, müəssisə və təşkilatlarda, habelə təhsil, səhiyyə və mədəniyyət müəssisələrində müxtəlif məzmunlu tədbirlər keçirilmişdir.

2014-cü ilin mart-may aylarında ümumtəhsil məktəblərinin XI sinif şagirdlərinə dərsdənkənar vaxtlarda 2 akademik saat ərzində  müasir Azərbaycan tarixinin daha səmərəli öyrənilməsi məqsədilə Təhsil Nazirliyi tərəfindən müəyyən edilmiş “Ulu öndər Heydər Əliyev müstəqil Azərbaycanın qurucusu və memarıdır” və “Ümummilli lider Heydər Əliyevin ideyaları müasir Azərbaycanın sosial-iqtisadi inkişafının təminatçısıdır” mövzuları üzrə Yeni Azərbaycan Partiyası Nizami rayon təşkilatının Heydər Əliyev lektoriya zalında və 220 №-li məktəb-liseyin akt zalında açıq dərslər tədris olunmuşdur. Göstərilən müddət ərzində məcburi köçkün məktəbləri də daxil olmaqla  34 ümumtəhsil məktəbi üzrə XI sinifdə oxuyan 2146 nəfər tədrisdə iştirak etmişdir.
Rayonun 15 məktəbindən (10, 12, 61, 62, 70, 129, 145, 201, 214, 220, 227, 229, 250, 272, 312 №-li məktəblər) tədrisə cəlb edilən 21 qabaqcıl tarix müəllimi tərəfindən birinci dərslərdə ulu öndərin həyat və fəaliyyətinin müxtəlif aspektləri geniş təhlil olunmuş, müstəqil Azərbaycan dövlətinin qurucusu və memarı Heydər Əliyevin tarixi xidmətləri barədə şagirdlərə ətraflı məlumat verilmiş, ikinci saatlarda isə sənədli filmlər nümayiş etdirilmişdir. Gənclərin dünyagörüşünün formalaşdırılmasında və mənəvi tərbiyəsində mühüm rol oynayan bu dərslərin yüksək səviyyədə təşkili üçün tərəfimizdən ciddi nəzarət təmin edilmiş, əməkdaşlarımız bu mühüm tədbirə cəlb olunmuşlar.

Bunlardan əlavə,  Ulu öndər Heydər Əliyevin anadan olmasının 91-ci ildönümü münasibətilə Rayon Uşaq-Gənclər Yaradıcılıq Mərkəzində “Heydər Əliyev və müstəqil Azərbaycan” mövzusunda rəsm müsabiqəsi, şahmat idman növü üzrə yarış, “Start” İdman-Sağlamlıq Kompleksində  karate  və üzgüçülük idman növləri üzrə rayon birinciliyi, məktəblilər arasında bilik və intellektual oyun yarışları, mini futbol turniri, 129 nömrəli məktəbdə inşa yazı müsabiqəsi keçirilmiş, 62 nömrəli məktəb-liseydə 6 may tarixində “Tarixlərə yazılan şəxsiyyət var” adlı ümumrayon tədbiri təşkil edilmişdir. Rayonda iməciliklər də keçirilmiş, yeni ağac və bəzək kolları əkilmiş, istirahət parklarında və yaşıllıq sahələrində təmizlik işləri aparılmış, ağaclara aqrotexniki qulluq göstərilmişdir.

Ümummilli lider Heydər Əliyevin ad günü münasibətilə  ənənəvi olaraq keçirilən tədbirlərdə də rayonumuz fəal iştirak etmiş, 1 may tarixində rayonda “Gül bayramı” təşkil edilmişdir. “Gül bayramı”nda fəal iştirakına görə rayonumuz Bakı Şəhər İcra Hakimiyyəti başçısının Fəxri Fərmanına layiq görülmüşdür.

9 mayda Heydər Əliyev adına Bakı Neft Emalı zavodunun stadionunda məktəblilər arasında mini futbol turnirinin final mərhələsi keçirilmiş, qalib komandalar mükafatlandırılmışdır.

Vətənpərvərlik tərbiyəsində müstəsna rol oynayan “Şahin” hərbi idman oyununun bütün orta məktəblərdə təşkilinə xüsusi diqqət yetirilmiş, Daxili qoşunların “N” saylı hərbi hissəsində “Şahin” hərbi idman oyununun rayon mərhələsi keçirilmiş,  220 nömrəli məktəb-liseyin komandası yarışda qalib adını qazanaraq sonrakı mərhələlərdə rayonu uğurla təmsil edərək həm şəhər, həm də respublika mərhələsində 2-ci yerə layiq görülmüşdür.

26 mayda Respublika Günü münasibətilə Rayon İcra Hakimiyyətində “Müsəlman Şərqinin ilk cümhuriyyəti” mövzusunda geniş toplantı keçirilmiş, rayonun ictimai-siyasi və mədəni həyatında yüksək nailiyyətlər qazanmış bir qrup şəxs fəxri fərmanla təltif olunmuş,  həmçinin ümummilli lider Heydər Əliyevin anadan olmasının 91 illiyi münasibətilə keçirilmiş tədbirlərdə, “Gül bayramı”nda fərqlənənlər, “Şahin” hərbi-idman oyununun iştirakçıları və Zərifə xanım Əliyevanın anadan olmasının 91 illiyinə həsr edilmiş intellektual yarışma qalibləri mükafatlandırılmışdır.

15 İyun Milli Qurtuluş Günü münasibətilə Heydər bağı park-bulvarda ATV kanalında birbaşa canlı yayımla atəşfəşanlıqla başa çatan “Qurtuluşdan tərəqqiyə” adlı konsert proqramı təşkil edilmişdir.
Yuxarıda qeyd olunanlarla yanaşı, “Yaşlı nəslin təcrübəsindən faydalanaq”  layihəsi çərçivəsində 28 və 29 mart tarixlərində müvafiq olaraq YAP Nizami rayon təşkilatında “Gənclərə vətənpərvərlik hisslərinin aşılanmasında yaşlı nəslin rolu” və 229 nömrəli məktəbdə “Nizami Gəncəvi dühasının işığında”, 4 aprel tarixində 201 nömrəli məktəbdə “Mənəvi-əxlaqi dəyərlərə görə yaşlı nəslə borcluyuq”, 5 apreldə 251 nömrəli məktəbdə “Yaşlı nəslin həyat təcrübəsi gənclər üçün örnəkdir”, 7 apreldə isə “Yeni həyat” Humanitar və Sosial Dayaq İctimai Birliyi tərəfindən 61 nömrəli məktəbdə Gənclər Fondunun dəstəyi ilə “Tarixinə sahib ol” mövzularında tədbirlər keçirilmişdir.

Faşizm üzərində Qələbənin 69-cu ildönümü münasibətilə 1941-1945-ci illərdə həlak olanların Keşlə qəsəbəsindəki Xatirə memorial kompleksinin qarşısında anım mərasimi keçirilmiş, “Xəmsə” istirahət mərkəzində Böyük Vətən Müharibəsi iştirakçıları ilə görüş təşkil edilmiş, onlara maddi yardımlar göstərilmişdir.

İl ərzində 10 nömrəli məktəbdə Mikayıl Müşfiqin yaradıcılığına həsr olunmuş “Nə böyük şərəfdir sənətkar olmaq”, 328 nömrəli məktəbdə xalq şairi Zəlimxan Yaqubla görüş, 201 nömrəli məktəbdə “Vətən mənə oğul desə, nə dərdim”, 229 nömrəli məktəbdə Çernobıl faciəsinin 28-ci ildönümü ilə bağlı “Gəlin dünyamızı qoruyaq”, Rayon Uşaq-Gənclər Yaradıcılıq Mərkəzində 15 may Beynəlxalq Ailə Günü münasibətilə “Mənim mehriban ailəm”, 21 sentyabr Beynəlxalq Sülh Günü münasibətilə Mərkəzi Kitabxanada “Vətəndaş cəmiyyəti – sülh və dözümlülük mədəniyyəti” mövzularında tədbirlər, Rayon İcra Hakimiyyətində Ailə, Qadın və Uşaq Problemləri üzrə Dövlət Komitəsi ilə birgə uşaq əməyinin istismarı, onun aşkar edilməsi yolları və bu hallarla üzləşən uşaqların hüquqlarının müdafiə edilməsi ilə bağlı aidiyyəti dövlət orqanlarının əməkdaşlarının məlumatlandırılması məqsədilə regional təlim keçirilmiş,  Azərbaycan Dövlət Rus Dram Teatrında Rayon Uşaq-Gənclər Yaradıcılıq Mərkəzinin “Dostluq çələngi” adlı hesabat konserti və Heydər bağı park-bulvarda “Qanun” nəşriyyatının əməkdaşları ilə birlikdə Kitab yarmarkası təşkil olunmuşdur.

2014-cü ildə rayonun mədəniyyət müəssisələrində də bir sıra tədbirlər keçirilmişdir.  Belə ki, Mərkəzi Kitabxanada və onun filiallarında M.Ə.Rəsulzadənin 130, C.Cabbarlının 115, Z.Xəlil və İ.Əfəndiyevin 100, İ.Şıxlının 95 və Ç.Aytmatovun 85 illik yubiley tədbirləri keçirilmiş, Mərkəzi Kitabxanada 28 May Respublika Günü münasibətilə “Tariximizin şərəfli yolu”, Nizami Mədəniyyət Mərkəzində 15 İyun Milli Qurtuluş Günü münasibətilə “Xalqın tarixi tələbi” adlı toplantı, habelə 15 sentyabr Bilik və 18 sentyabr Musiqi günləri münasibətilə orta və musiqi məktəblərinin iştirakı ilə müxtəlif məzmunlu tədbirlər təşkil edilmişdir.

Vətənpərvərlik tərbiyəsi sahəsində 129 nömrəli məktəbdə Azərbaycan Respublikası Prezidenti yanında Gənclər Fondunun dəstəyi ilə “Milli Qəhrəmanlarımızı tanı” layihəsi çərçivəsində gənclərlə görüş, 12 nömrəli məktəbdə isə “Milli Qəhrəmanların tanıdılması kompaniyasının təşkili” layihəsi çərçivəsində “Milli Qəhrəmanlar gənclərin qürur mənbəyidir, onları tanıyaq və tanıdaq” adlı tədbir keçirilmişdir.

Yeniyetmə-gənclərin zərərli vərdişlərdən qorunması, sağlam həyat tərzinin təbliği istiqamətində də tədbirlər təşkil edilmişdir. Narkomanlığa və narkotik vasitələrin  qanunsuz dövriyyəsinə qarşı mübarizə üzrə rayon komissiyasının 2014-cü il üçün iş planına əsasən təlim-tərbiyə müəssisələrində göstərilən müddətdə “Narkomaniya əsrin bəlasıdır”, “Gənclər narkomaniyaya yox deyir”, “Sağlam bədəndə sağlam ruh olar”, “Sağlam həyat tərzi seçirik, narkomaniyaya yox deyirik”, “Narkomaniya bəşəriyyətin bəlasıdır” və digər mövzularda tədbirlər, diskussiyalar, açıq dərslər, inşa yazı müsabiqələri keçirilmiş, məktəblərdə divar qəzetləri buraxılmış, rəsm sərgiləri, anket-sorğular təşkil edilmişdir.

Bunlardan başqa, 26 iyun Narkotiklərlə Mübarizə Günü ilə əlaqədar 18 iyun 2014-cü il tarixində Rayon Mərkəzi Kitabxanasında “Narkomaniyaya yox deyək!” və 19 iyun 2014-cü il tarixində Heydər bağı park-bulvarda “Gələcəyi qoruyaq”, 29 dekabr 2014-cü il tarixində isə 129  №-li məktəbdə “Sağlam həyat və sağlam gənclik” mövzularında tədbirlər  keçirilmişdir.

2014-cü ildə rayonda xüsusi qayğıya ehtiyacı olan şəxslərə daim diqqət və köməkliklər göstərilmiş, bu kateqoriyadan olanların iştirakı ilə müxtəlif tədbirlər təşkil olunmuşdur. İl ərzində 1 iyun Uşaqların Beynəlxalq Müdafiəsi Günü münasibətilə “Ay işığı” istirahət mərkəzində, Dövlət Müstəqilliyi Günü, 31 dekabr Dünya Azərbaycanlılarının həmrəyliyi və Yeni il bayramı münasibətilə Daun Sindromlu Şəxslərin Reabilitasiya Mərkəzində  uşaqlar üçün bayram şənliyi təşkil olunmuş, onlara hədiyyələr verilmişdir.

1 oktyabr Beynəlxalq Ahıllar Günü münasibətilə Heydər bağı park-bulvarda stolüstü oyunlar üzrə yarışlar təşkil edilmiş, qaliblərə və iştirakçılara mükafatlar verilmişdir. 3 dekabr Beynəlxalq Əlillər Günü münasibətilə isə Azərbaycan Qızıl Aypara Cəmiyyəti Nizami rayon bölməsində əlillərlə görüş keçirilmişdir.

Ramazan bayramı münasibətilə mədəni-kütləvi tədbirlər evlərində (4 ünvanda) ümumilikdə 1250 nəfər rayon sakininin iştirakı ilə iftar süfrələri açılmış, 440 nəfər imkansız şəhid, əlil, müharibə veteranları ailələrinə, tənha və kimsəsiz qocalara bayram sovqatları, Qurban bayramı münasibətilə 3000 ailəyə bayram payları, “Pasxa” bayramında isə 220 nəfər rus icmasının üzvü olan aztəminatlı ailəyə ərzaq yardımı verilmişdir .


Rayonda 23 iyun Dövlət qulluqçularının peşə bayramı münasibətilə “Muğam ocağı” istirahət mərkəzində tədbir təşkil olunmuş, fərqlənən dövlət qulluqçuları mükafatlandırılmışdır. 
Bundan əlavə, 9 noyabr Dövlət Bayrağı Günü, Yeni Azərbaycan Partiyasının yaranmasının 22-ci ildönümü münasibətilə tədbirlər təşkil olunmuş, Rayon İcra Hakimiyyətində Fövqəladə Hallar Nazirliyi Bakı Regional Mərkəzi ilə birgə “Yanğınların profilaktikasında və yanğın hadisələri zamanı əhaliyə düzgün davranış vərdişlərinin aşılanmasında yerli icra hakimiyyətləri və yerli özünüidarəetmə orqanlarının rolu” və payız-qış mövsümünə hazırlığın yekunları ilə bağlı rayon müşavirəsi keçirilmişdir.


Azərbaycan Respublikasının Prezidenti cənab İlham Əliyevin tapşırığına əsasən 2014-cü ilin 09-12 və 14-17 noyabr tarixlərində “Ölkəmizi tanıyaq” devizi altında rayon məktəblilərinin IX-XI siniflərinin nümunəvi şagirdlərindən ibarət qruplar Şamaxı, İsmayıllı və Qəbələ rayonlarına səfər etmişlər.

Rayon İcra Hakimiyyətində ulu öndər Heydər Əliyevin xatirəsinə həsr olunmuş anım tədbiri keçirilmiş, 12 dekabrda isə rayon ictimaiyyətinin Fəxri Xiyabana ziyarəti təşkil edilmişdir.

2014-cü ildə təhsil sahəsində bir sıra nailiyyətlər qazanılmışdır. Rayonun orta ümumtəhsil məktəblərini bitirmiş 2083 şagirddən 1907 nəfəri ali məktəblərə sənəd vermiş, onlardan 1262 nəfəri, yəni 66,1 faizi (2013-cü ildə 59,84%) tələbə adını qazanmışdır.

Rayon üzrə 3 nəfər 700 bal, 90 məzun isə 600-dən yuxarı bal toplamış, onlardan da 30 nəfəri 650 baldan yüksək nəticə göstərmişdir. Respublika üzrə 700 bal toplayan 7 məzundan 3-nün Nizami rayonu ərazisində fəaliyyət göstərən “Zəngi”, Kimya-biologiya təmayüllü liseylərin, “Dədə Qorqud” türk liseyinin payına düşməsi ən böyük uğurlardan biri hesab edilməlidir.

Azərbaycan Respublikasının Prezidenti cənab İlham Əliyevin 09 sentyabr 2014-cü il tarixli Sərəncamı ilə ali məktəblərə qəbul imtahanlarında ixtisas qrupları üzrə ən yüksək nəticə göstərərək tələbə adını qazanmış məzunlardan 102 nəfəri Prezident təqaüdünə layiq görülmüşdür ki, onlardan da 7 nəfəri Nizami rayon məktəblərini bitirənlərdir (“Zəngi” liseyi - 1 nəfər, Kimya-biologiya liseyi - 1 nəfər, “Dədə Qorqud” türk liseyi - 2 nəfər, 214, 238 və 312 №-li məktəblərin hər birindən 1 nəfər).

2013/2014-cü tədris ilinin yekunlarına görə rayonumuzun 145 nömrəli məktəbi “Ən yaxşı ümumtəhsil məktəbi”, “Zəngi” liseyinin biologiya müəllimi Səfərova Gülnarə Sabir qızı və ingilis dili müəllimi Hüseynova Təzəgül Hüseyn qızı “Ən yaxşı müəllim” müsabiqələrinin qalibləri olmuşdur. 

Bunlardan əlavə, cənab Prezidentin müvafiq sərəncamlarına əsasən rayonumuzun təlim-tərbiyə ocaqlarında çalışanlardan 4 nəfərinə (129 №-li məktəbin hərbi rəhbəri Əliyev İsfəndiyar  İsa oğlu, “Zəngi liseyinin riyaziyyat müəllimi Səfərov Rövşən Feyruz oğlu, Kimya-biologiya təmayüllü liseyin direktor müavini, biologiya müəllimi Sadıxova Həcər Əhməd qızı, Rayon Uşaq-Gənclər Yaradıcılıq Mərkəzinin direktoru Qəti Lalə Abbasəli qızı) “Əməkdar müəllim” adı verilmiş, 2 nəfər isə ( 238 №-li məktəbin fiziki hazırlıq müəllimi Qasımov Qəhrəman Məhəmmədəli oğlu və “Zəngi” liseyinin biologiya müəllimi Səfərova Gülnarə Sabir qızı) “Tərəqqi” medalı ilə təltif olunmuşdur.
13 sentyabr 2014-cü il tarixdə  millət vəkillərinin və geniş tərkibdə təhsil işçilərinin iştirakı ilə keçirilən Şura iclasında 2013/2014-cü tədris ilinin yekunları və təhsil müəssisələrinin yeni 2014/2015-ci dərs ilinə hazırlıq vəziyyəti müzakirə edilmiş, 600-dən yuxarı bal toplayaraq tələbə adını qazanmış məzunlara, eləcə də bilik və idman yarışlarında, rəsm müsabiqələrində  fərqlənmiş şagirdlərə qiymətli hədiyyələr verilmişdir.

Azərbaycan Respublikasının Prezidenti cənab İlham Əliyevin fevral ayının 17-dən may ayının 1-dək əhalinin tibbi müayinədən keçirilməsi barədə tapşırığına əsasən 15.02.2014-cü il tarixində  Rayon İcra Hakimiyyəti  başçısı yanında aidiyyəti qurumların nümayəndələrinin iştirakı ilə müşavirə keçirilmiş, sakinlərin tibbi müayinəsinin yüksək səviyyədə və mütəşəkkil təşkili məqsədilə xüsusi qrafik tərtib olunmuşdur.  Rayon  sakinlərinin tibbi müayinədən keçirilməsi məqsədilə 18 və 32 №-li Birləşmiş Şəhər Xəstəxanalarında, 26 №-li  Şəhər poliklinikasında bütün zəruri hazırlıq işləri görülmüş və kampaniyanın uğurla başa çatdırılması üçün səhiyyə müəssisələrinə hərtərəfli köməkliklər göstərilmişdir. Ümumilikdə rayon üzrə 18 yaşdan yuxarı 73151 nəfər tibbi müayinədən keçirilmiş, onlardan 3282 nəfəri ambulator, 274 nəfəri isə stasionar müalicəyə göndərilmişdir. 
17 və 19 №-li Uşaq poliklinikalarının həkimləri tərəfindən isə bütün orta məktəblərdə (məcburi köçkün məktəbləri də daxil olmaqla) və uşaq bağçalarında ümumilikdə 38 mindən yuxarı uşağın tibbi müayinəsi aparılmış, 3992 uşaq dispanser qeydiyyatına götürülmüşdür.

17 iyunda Tibb işçilərinin peşə bayramı münasibətilə “Altun saray” istirahət mərkəzində rayon tədbiri təşkil edilmiş, fərqlənən bir qrup tibb işçisi fəxri fərman və hədiyyələrlə mükafatlandırılmışdır.
Göstərilən müddətdə rayonun səhiyyə müəssisələri tərəfindən əhaliyə göstərilən tibbi xidmətin səviyyəsinin yüksəldilməsi, sanitar-gigiyenik vəziyyətə müntəzəm nəzarət edilməsi, əhali arasında infeksion, parazitar xəstəliklərin, qida zəhərlənmələrinin qarşısının alınması və ləğv edilməsi istiqamətində işlər davam etdirilmişdir.

Əvvəlki illə müqayisədə 2014-cü ildə rayonda viruslu hepatit 26 faiz, o cümlədən viruslu hepatit “A” 6 hadisə, viruslu hepatit “B” 6 hadisə, skarlatina 7 hadisə, su çiçəyi 4 hadisə azalmışdır. Xüsusi təhlükəli yoluxucu xəstəliklərdən sayılan qarın yatalağı, difteriya, göy öskürək, məxmərək, quduzluq, vərəm meningiti və mütəşəkkil uşaq müəssisələrində bağırsaq infeksion xəstəlikləri ümumiyyətlə qeydə alınmamışdır. Kəskin bağırsaq infeksiyalı xəstələrin  72,4 faizi xəstəxanaya yerləşdirilmişdir.

İl ərzində profilaktik peyvəndlərin yerinə yetirilməsi mütəşəkkil qaydada təmin edilmişdir. Belə ki, yenidoğulmuşlara vərəm əleyhinə peyvənd 99,6 faiz, hepatit “B” əleyhinə 99,8 faiz,  poliomielit əleyhinə isə 99,4 faiz yerinə yetirilmişdir. Ümumilikdə uşaqlar arasında aparılmış peyvənd tədbirləri 99,7 faiz uşaq kontingentini əhatə etmişdir. Obliqat qrup kontingentinin tibbi müayinədən keçirilməsi rayon üzrə 99,6 faiz olmuşdur.

Rayonda içməli su təchizatı üzərində ciddi sanitariya nəzarəti həyata keçirilmiş, əhaliyə verilən içməli su mənbələrində bakterioloji və kimyəvi müayinələr aparılmışdır. Bunun nəticəsidir ki, su faktoru ilə əlaqədar heç bir mədə-bağırsaq infeksiyası qeydə alınmamışdır.

Əhaliyə satılan ərzaq məhsullarının yararlılığı nəzarətə götürülmüş və bununla bağlı mütəmadi reydlər keçirilmişdir. Reydlər zamanı 62 kq müxtəlif çeşidli yararsız ərzaq məhsulu məhv edilmiş, sanitariya qaydalarını pozduqlarına görə 39 nəfər fiziki və hüquqi  şəxsə inzibati qaydada cərimə protokolu tərtib edilmiş, 29 obyektin fəaliyyəti müvəqqəti dayandırılmış, 52 nəfər dövri tibbi müayinədən keçmədiyinə görə işdən müvəqqəti kənarlaşdırılmışdır.

   
 2014-cü ildə rayonun təhsil və səhiyyə müəssisələrinin əsaslı təmiri, yenidən qurulması və maddi-texniki bazasının möhkəmləndirilməsi istiqamətində də müvafiq işlər həyata keçirilmişdir.

“2011-2013-cü illərdə Bakı şəhərinin və onun qəsəbələrinin sosial-iqtisadi inkişafına dair Dövlət Proqramı”na uyğun olaraq  tikintisi, yenidənqurulması və əsaslı təmirinə 2013-cü ildə başlanılmış 12, 32, 238, 272 nömrəli məktəblərdə, 125 və 175 nömrəli uşaq bağçalarında işlər başa çatdırılmış, 175 nömrəli uşaq bağçasında 6 qrup otağından ibarət əlavə korpus tikilmiş, 17 saylı Uşaq poliklinikası isə müasir tibbi aparatlar və digər zəruri avadanlıqlarla təmin edilərək istifadəyə verilmişdir. Hazırda göstərilən proqrama əsasən 32 nömrəli məktəbdə 640 şagird yerlik əlavə korpusun və 11 saylı Birləşmiş Şəhər Xəstəxanasının tikintisi davam etdirilir. 

Eyni zamanda, “2014-2016-cı illərdə Bakı şəhərinin və onun qəsəbələrinin sosial-iqtisadi inkişafına dair Dövlət Proqramı”na əsasən Gimnastika Kompleksinin, onun yanında məşq zalının və köməkçi qurğuların tikintisi, habelə Sağlamlıq imkanları məhdud uşaqlar üçün 3 №-li  internat məktəbinin və  214 nömrəli orta məktəbin əsaslı təmiri başa çatdırılmış, rayonun daxili resursları hesabına 61 nömrəli məktəbin ərazisində süni örtüklü voleybol, basketbol və futbol meydançaları qurulmuşdur. Hazırda Dövlət Proqramına əsasən Bakı Texniki Kollecində əsaslı təmir və yenidənqurma işləri, 12 nömrəli məktəbdə 10, 238 nömrəli məktəbdə isə 16 sinif otağından ibarət əlavə korpusların tikintisi davam etdirilir.

Bunlardan əlavə, Heydər Əliyev Fondunun “Məktəbəqədər təhsil müəssisələrinin inkişafı proqramı”na töhfə vermək məqsədilə Rayon İcra Hakimiyyəti tərəfindən daxili resurslar hesabına 110 və 172 №-li uşaq bağçalarının hər birində 80 uşaq yerlik əlavə korpuslar tikilir, Keşlə qəsəbəsində də sahibkar tərəfindən yeni uşaq bağçasının tikintisinə başlanılmışdır.
2014-cü il ərzində  rayonun xidmət və təsərrüfat idarələri tərəfindən aşağıdakı işlər görülmüşdür.

Rayon əhalisini davamlı və keyfiyyətli istiliklə təmin etmək üçün 2014-cü il ərzində 4 və 16 saylı İstilik Sistemləri İstismar Sahələri tərəfindən 6 qazanxanada müxtəlif markalı 15 ədəd qazan əsaslı təmir edilmiş, 102 ədəd qazan təftiş olunmuş və işlək vəziyyətə gətirilmiş, 7774,5 p/m qaz xətti yoxlanılmış, 53 ədəd qazan mexaniki üsulla ərpdən təmizlənmiş, 16 ədəd nasos əsaslı, 47 ədəd nasos cari təmir olunmuş, 3 ədəd nasos isə yenisi ilə əvəzlənmiş, 15 ədəd su qızdırıcısı hidravlik təzyiqlə yoxlanılmış, 14 ədəd su qızdırıcısı mexaniki üsulla yuyulmaqla işlək vəziyyətə gətirilmiş, 280 ədəd siyirtmə əsaslı, 850 ədəd siyirtmə cari təmir edilmiş, 84 ədəd siyirtmə dəyişdirilmiş, 2951 p/m magistral və məhəllədaxili istilik xətlərində təmir işləri aparılmış, qazanxanalarda 4768 m2 tavan və divarlar ağardılmış, 232 ədəd istilik kamerası təmizlənmiş, 117 ədəd çirktutan təmizlənərək işlək vəziyyətə gətirilmişdir.

          Eyni zamanda 210 p/m istismara yararsız məhəllədaxili istilik xətlərində təmir işləri aparılmış, 37 binanın aşağıpaylayıcı, 39 binanın məhəllədaxili istilik xətləri əsaslı təmir edilmiş və daxili imkanlar hesabına 211 p/m məhəllədaxili istilik xətlərində təmir-bərpa işləri görülmüşdür.

          2013-2014-cü illərin payız-qış mövsümündə 492 binadan 378-nə istilik verilirdisə, 2014-2015-ci illərin payız-qış mövsümündə 402 binaya istilik vermək mümkün olmuşdur.

         Rayon Qaz İstismar Sahəsinin xidməti tabeliyində olan 185723,68 p/m qaz xətti və 233 ədəd qaz tənzimləyicisi vasitəsilə 52558 abonentə xidmət göstərilmişdir. 2014-cü ildə 8011 ədəd mexaniki sayğac “Smart-kart” tipli elektron sayğacla əvəz edilmiş və ümumilikdə onların sayı 50500-ə (abonentlərin 97,48%) çatdırılmışdır. 

           Qaz itkisinin qarşısını almaq üçün 8047,43 p/m müxtəlif diametrli istismara yararsız qaz xətti, 15 ədəd tənzimləyici yenisi ilə əvəz edilmişdir.

           Enerji təchizatını yaxşılaşdırmaq üçün Nizami Rayon Enerji Təchizatı və Satışı İdarəsi tərəfindən 2014-cü ildə 3 ədəd Transformator Məntəqəsi tikilmiş, 3 ədəd KTM əsaslı təmir olunmuş, TM-ləri bir-biri ilə birləşdirən 2768 metr 0,4 KV-luq, 2839 metr 10 KV-luq, 645 metr 6 KV-luq mövcud yeraltı istismara yararsız kabel, 400 metr hava xətti dəyişdirilmiş, 19 TM-də ayırıcılar yenilənmiş, 43 TM-də və 5 KTM-də təftiş işləri aparılmışdır. Alov Fəvvarə Kompleksinə 6100 metr XLPE1x240 mm2 kabel xətti çəkilmiş və Q.Qarayev prospekti boyunca 3 ünvanda 378 metr ehtiyat dəmir boru (patron) qoyulmuşdur. 12 binanın daxili elektrik xətləri əsaslı təmir edilmişdir.

           “Bakı şəhər işığı” Nizami texniki istismar rayonu tərəfindən 2014-cü ildə 3925 metr istismara yararsız kabel xətti yenisi ilə əvəzlənmiş, 3024 ədəd yanmış lampa, 603 ədəd drossel, 14 ədəd kontaktor, 2 ədəd rubilnik dəyişdirilmiş, 1700 metr hava xətti çəkilmiş, 64 ədəd çıraq və 12 ədəd dirək quraşdırılmışdır.

           Rayon Sukanal İdarəsi tərəfindən 2014-cü ildə 2494 ünvanda kanalizasiya xəttində baş vermiş qəza halı aradan qaldırılmış, 4278 p/m müxtəlif diametrli istismara yararsız su xətti, 17 ədəd siyirtmə, 260 ədəd nasos, 58 ədəd elektrik mühərriki təmir edilmiş, 67 ədəd siyirtmə yenisi ilə əvəzlənmiş, damlarda quraşdırılmış 364 ədəd su çəni xətlərdən ayrılmış, 52314 abonentə xidmət göstərilməklə 38814 abonentə (74,2%) sayğac quraşdırılmışdır. Ümumi həcmi 5800 m2 olan 7 ədəd su anbarı yuyulmuş, 330,5 p/m istismara yararsız məhəllədaxili kanalizasiya xətti dəyişdirilmiş və binaların zirzəmilərində 958,5 p/m kanalizasiya xətti əsaslı təmir olunmuşdur.

         “Lifttəmir” İB-nin “Temp” DM tərəfindən 2014-cü ildə 36 ədəd 3,5 KV-luq, 40 ədəd 0,18 KV-luq mühərrik, 28 ədəd 380/110 transformator, 15 ədəd əyləc dolağı və 12 ədəd əsas şkif təmir edilmiş, 1043 metr 7,8 mm-lik və 1200 metr 10,5 mm-lik buraz dəyişdirilmişdir.

           Rayon ərazisində yerləşən yaşayış mənzil fondunun qorunub saxlanması üçün 2014-cü ildə hündürmərtəbəli yaşayış binalarının 40453 m2 şüşəli ruberoid, 4770 m2 şifer dam örtüyü, 362 ədəd qapı, 146 ədəd pəncərə, 1322 ədəd su navalçası, 963 metr kanalizasiya, 893 metr su borusu, 25 ədəd divar sobası, 101 ədəd zibil meydançası, 1190 m2 pilləkən qəfəsəsi təmir edilmiş və 1407 m2 ümumi istifadə yerləri şüşələnmiş, 290 m2 fasad divarları, 300 m2 zibil meydançaları rənglənmiş, 150 ədəd 1000 litrlik konteynerlər yenisi ilə əvəzlənmiş və liftlərin 480 metr yanmış naqilləri dəyişdirilmiş, 2207 metr tüstü bacası təmizlənmiş, 33 binanın həyəti abadlaşdırılmış, 4 ünvanda süni yaradılmış zibilxana ləğv edilmiş, ümumilikdə rayon ərazisində 86821 m2 asfalt örtüyü salınmış, sakinlər üçün təhlükə yaradan 416 ədəd müxtəlif növ ağac budanmışdır. 2014-cü ilin əvvəlindən oktyabr ayınadək keçirilmiş iməciliklər zamanı ayrı-ayrı ünvanlarda 1400 ədəd, “IDEA” İctimai Birliyi tərəfindən həyata keçirilən “I Ümumrespublika Yaşıllaşdırma marafonu” çərçivəsində oktyabr-dekabr aylarında müxtəlif ünvanlarda, təlim-tərbiyə və səhiyyə müəssisələrinin ərazilərində 3270 ədəd, oktyabr-noyabr aylarında isə “Zeytun bağlarına qulluq” adlı yaşıllaşdırma aksiyası çərçivəsində H.Əliyev prospekti boyunca, A.Manafov, Ə.Vəliyev küçələrində və Babək prospekti 95 ünvanında 660 ədəd olmaqla, ümumilikdə rayon ərazisində 5330 müxtəlif növ ağac əkilmişdir.

Nizami və Keşlə bələdiyyələri tərəfindən də ərazilərində mütəmadi olaraq abadlıq, quruculuq işləri aparılmışdır. Belə ki, Q.Qarayev 126 saylı binanın yerləşdiyi məhəllədə həyətlər təmizlənmiş, gənclərin asudə vaxtlarının səmərəli keçirilməsini təmin etmək məqsədilə mini futbol meydançası təmir edilərək müasir standartlara uyğun yenidən qurulub sakinlərin istifadəsinə verilmişdir. Bəhruz Nuriyev küçəsi 4 ünvanında yerləşən binanın qarşısındakı məhəllədə uşaqlar üçün yelləncəklər, idman qurğuları quraşdırılmış, İsmayıl Məmmədov küçəsində ekoloji tarazlığı qoruyub saxlamaq, həyəti yaşıllaşdırmaq məqsədilə 150 ədəd şam və küknar ağacı əkilmiş, blokların giriş qapıları dəyişdirilmişdir. Q.Qarayev prospekti 85 saylı binanın qarşısında yeni futbol meydançası bərpa edilərək gənclərin istifadəsinə verilmiş, 250 saylı tam orta məktəbin dağılmış divar-məhəccəri bərpa olunaraq əvvəlki vəziyyətinə qaytarılmışdır. Keşlə qəsəbəsində təmirə ehtiyacı olan yollara 3374 kv.m asfalt örtüyü salınaraq cari təmir işləri aparılmışdır. Qəsəbədə fəaliyyət göstərən 201 və 227 saylı tam orta məktəblərin yuxarı sinif şagirdləri arasında ədəbiyyat və riyaziyyat fənləri üzrə olimpiadalar təşkil edilmiş, qalib şagirdlər müxtəlif hədiyyələrlə və fəxri fərmanlarla təltif edilmişdir. Yeni dərs ilinin başlanması ilə əlaqədar qəsəbədə fəaliyyət göstərən 4 məktəbdə təhsil alan ümumilikdə 100 nəfər şagirdə məktəb ləvazimatları və məktəbli çantaları hədiyyə edilmişdir.

2014-cü il noyabr ayında Azərbaycanda keçirilən “Demokratiya Həftəsi” çərçivəsində “Bələdiyyə-vətəndaş, Vətəndaş-bələdiyyə əlaqələrini möhkəmləndirmək”, “Yerli Demokratiya Həftəsində fəal iştirak edək”, “Yerli özünüidarəetmədə vətəndaşların iştirakını təmin edək” şüarı altında bir sıra tədbirlər keçirilmişdir. Sakinlərin bələdiyyə ilə sıx əlaqəsini yaratmaq məqsədilə Nizami bələdiyyəsində 370-59-72, Keşlə bələdiyyəsində isə 408-93-17 nömrəli qaynar telefon xətti yaradılmış, bələdiyyələrin həyətində xüsusi ayrılmış yerdə ərizə və təkliflər qutusu asılmış, daxil olan ərizə və təkliflər müvafiq komissiyalarda baxılaraq həll edilmişdir. 

Ordu sıralarına çağırışın vəziyyəti və gənclərin hərbi vətənpərvərlik ruhunda tərbiyəsi ilə bağlı görülən işlər Rayon İcra Hakimiyyətinin daim nəzarətində və diqqət mərkəzində saxlanılmışdır.

2014-cü il üzrə hərbi xidmətə çağırışla bağlı gənclərin çağırış məntəqəsinə mütəşəkkil gətirilməsində və təntənəli surətdə hərbi xidmətə yola salınmasında Rayon İcra Hakimiyyəti, Polis İdarəsi, Gənclər və İdman İdarəsi, Mənzil Kommunal İstismar Sahələrinin nümayəndələri, Böyük Vətən və Qarabağ müharibəsi veteranları fəal iştirak etmişdir.

Hesabat dövründə Azərbaycan Respublikası Prezidentinin müvafiq sərəncamlarının icrası ilə əlaqədar vətəndaşların həqiqi hərbi xidmətə çağırılması yüksək səviyyədə təmin olunmuş, Səfərbərlik və Hərbi Xidmətə Çağırış üzrə Dövlət Xidmətinin Bakı şəhəri Nizami rayon İdarəsi tərəfindən  plan-tapşırıq 100% yerinə yetirilmişdir.

Nizami RPİ-nin əməkdaşları 2014-cü il ərzində ictimai asayişin mühafizəsində, təhlükəsizliyin təmin edilməsində, hüquqpozmalara və cinayətkarlığa qarşı mübarizədə və axtarışda olan təqsirləndirilən şəxslərin tutulmasında ardıcıl işlər görmüşlər.
2014-cü il ərzində Nizami Rayon Polis İdarəsinin inzibati ərazisində bütün uçot strukturları üzrə 1202 cinayət hadisəsi qeydə alınmışdır. Onlardan 1142-si daxili işlər orqanları üzrə olmuşdur. Cinayət hadisələrindən 200-ü ağır və xüsusilə ağır, 580-i az ağır, 362-si isə böyük ictimai təhlükə törətməyən cinayətlərdir. Qeydə alınmış cinayət hadisələrindən 816-sı açılmış, 331-i isə bağlı qalmışdır.

Narkotik maddələrin qeyri-qanuni dövriyyəsi ilə əlaqədar 104 cinayət faktı aşkar edilmiş, bu zaman 30,4 kq müxtəlif növ narkotik maddələr götürülərək dövriyyədən çıxarılmışdır.

Ağır və xüsusilə ağır cinayət törətdiklərinə görə 43 nəfər axtarışda olmuş, onlardan 32-nin tutulması təmin edilmişdir. 

Sahə rəisləri və sahə inspektorları tərəfindən 3351 inzibati protokol tərtib edilmişdir. Onlardan 414-ü xırda xuliqanlıq, 9-u xırda talama, 19-u polisə tabe olmamaq, 1965-i şəxsiyyət vəsiqəsi və pasport üzrə qeydiyyat qaydalarının pozulması, 350-si məişətdə səs-küyə görə, 55-i sanitar qaydaların pozulması, 421-i müəyyən olunmayan yerlərdə malların satışı və xidmət göstərilməsi, 18-i özbaşına tikinti işlərinin aparılması, 15-i elektrik enerjisindən istifadə qaydalarının pozulması, 20-si mənəviyyat əleyhinə,   13-ü narkomaniya əleyhinə və digər hallara görə olmuşdur. 

Hesabat dövründə yetkinlik yaşına çatmayanlar tərəfindən 15 cinayət hadisəsi törədilmişdir. Əvvəlki illə müqayisədə bu cür cinayətlərin sayı 19 fakt azalmışdır.

2014-cü il ərzində Qeydiyyat və ŞVŞ-nin əməkdaşları tərəfindən 5157 nəfərə Azərbaycan Respublikası vətəndaşının şəxsiyyət vəsiqəsi verilmişdir. Onlardan 1306 nəfəri 16 yaşdan aşağı uşaqlar, 616 nəfəri 16 yaşına çatmış, 3235 nəfəri isə 16 yaşdan yuxarı Azərbaycan Respublikasının vətəndaşlarıdır. Göstərilən müddətdə şöbənin əməkdaşları tərəfindən 1401 nəfər qeydiyyata alınmış, 1207 nəfər isə yaşayış yeri üzrə qeydiyyatdan çıxarılmışdır.
           “Vətəndaşların müraciətlərinə baxılması qaydası haqqında” Azərbaycan Respublikası Qanununun və bu sahədə mövcud olan normativ hüquqi aktların tələbləri, respublika vətəndaşlarının müraciətlərinə baxılmasının səmərəliliyinin artırılması və kargüzarlıq qaydalarının yerinə yetirilməsinə dair Azərbaycan Respublikası Prezidenti Administrasiyasının rəhbəri cənab R.Mehdiyevin tövsiyələri rəhbər tutularaq bu sahədə işlərin tələb olunan səviyyədə qurulması üçün müvafiq tədbirlər görülmüşdür.

            Azərbaycan Respublikasının  Prezidenti cənab İlham Əliyevin qarşıya qoyduğu vəzifələrə uyğun olaraq vətəndaşların problemləri daim diqqət mərkəzində saxlanılmış, onların müraciətlərinə baxılması vəziyyəti vaxtaşırı Rayon İcra Hakimiyyətinin başçısı yanında Şurada və rayon aktivinin geniş iclaslarında müzakirə edilmişdir.

            Müraciətlərin sənədləşdirilməsi və baxılması prosesində operativliyi təmin etmək məqsədilə zəruri texniki vasitələrdən, eyni zamanda daxil olmuş ərizələrin icrasına nəzarətin gücləndirilməsi, müvafiq təhlillərin aparılması məqsədilə xüsusi proqramdan istifadə olunmuşdur. Vətəndaşların İcra Hakimiyyətinə operativ müraciət etmələri üçün 422-10-01 nömrəli telefondan qaynar xətt kimi istifadə olunmuş, www.nizami-ih.gov.az ünvanlı saytın “Elektron müraciətlər” bölməsi də bu əlaqələrin genişləndirilməsinə imkan yaratmışdır. 2014-cü ildə vətəndaşlardan 117 elektron ərizə daxil olmuşdur.

            2014-cü ildə Rayon İcra Hakimiyyətinə daxil olmuş 1551  müraciətdən  1152-si ərizə, 387-si şikayət, 12-si isə təkliflərdən  ibarət olmuşdur. 355 müraciətə nəzarət qaydasında baxılmışdır. 

            Vətəndaşların ərizə və şikayətlərinə diqqətin artırılması, operativ tədbirlərin görülməsi nəticəsində ötən ilə nisbətən müraciətlərin sayı 431 vahid azalmışdır.

            Daxil olan müraciətlərin 29,8 faizi müsbət, 0,1 faizi qismən həll olunmuş, 49,0 faizinə müvafiq izahatlar verilmiş, 2,8 faizi əsassız sayılmış, 14,5 faizi baxılmaq üçün tabeli qurumlara və aidiyyəti orqanlara göndərilmişdir. Müraciətlərin 2,9 faizi icradadır, 0,9 faizinin isə icrası nəzərdə tutulub.

            Ərizələrdə toxunulan məsələlər üzrə mövzuların təhlili göstərir ki, müraciətlərin əksəriyyəti vətəndaşların məişət və kommunal problemlərinin həlli, sahibkarlıq fəaliyyətinin genişləndirilməsi, habelə mənzillə təminat və fərdi ev tikintisi üçün torpaq sahəsinin ayrılması ilə bağlıdır.

            Rayon İcra Hakimiyyətinin səlahiyyətlərinə aid müraciətlərdən 462-si müsbət həllini tapmışdır ki, bunların da içərisində binaların istiliklə təchizatı, kanalizasiya xətlərinin təmiri, həyətlərin abadlaşdırılması, dam örtüklərinin təmiri kimi məsələlər mühüm yer tutmuşdur. Bu sahədə görülən işlərlə əlaqədar vətəndaşlardan 34 minnətdarlıq məktubu daxil olmuşdur.

            Vətəndaşlar tərəfindən qaldırılan problemlərin həlli qeyri-mümkün və ya əsassız olduqda, onlara ətraflı izahat verilmiş, heç bir müraciət cavabsız qalmamışdır.

             İcra Hakimiyyəti aparatında vətəndaşların qəbuluna xüsusi əhəmiyyət verilir. Binanın foyesində İcra Hakimiyyəti başçısının, onun müavinlərinin və şöbə müdirlərinin qəbul günlərinin qrafikini əks etdirən lövhə asılmış, bu barədə məlumatlar və əlaqə telefonları saytda da yerləşdirilmişdir.

             Rayon İcra Hakimiyyətində vətəndaşların qəbulu ilin əvvəlindən təsdiq olunmuş cədvələ uyğun aparılmış, 2014-cü ildə yalnız icra başçısı və müavinləri tərəfindən 1063 vətəndaş qəbul edilmişdir.

             Bundan əlavə, şöbə müdirləri operativ həll olunmalı məsələlərlə əlaqədar vətəndaşları hər gün növbədənkənar qəbul etmişlər.

             Mövcud problemlərin, vətəndaşların sosial əhəmiyyətli sifarişlərinin, tələb və təkliflərinin öyrənilməsi məqsədilə ayda iki dəfədən az olmayaraq yerlərdə Rayon İcra Hakimiyyəti başçısının sakinlərlə səyyari görüşləri keçirilir. 2014-cü il ərzində 22 səyyari  görüş keçirilmiş, sakinlər tərəfindən  112 müraciət edilmişdir. Müraciətlər əsasən həyətlərin abadlaşdırılması, binaların dam örtüyünün, mühəndis-kommunikasiya xətlərinin, liftlərin təmiri ilə əlaqədar olmuşdur. Qaldırılan məsələlərlə bağlı operativ tapşırıqlar verilmiş və hər ayın sonunda onların icrası barədə məlumatlar Sənədlərlə və vətəndaşların müraciətləri ilə iş şöbəsi tərəfindən təhlil edilərək Rayon İcra Hakimiyyətinin başçısına təqdim olunmuşdur. Məsələlərin əksəriyyəti müsbət həllini tapmışdır.

             Rayon İcra Hakimiyyəti başçısı aparatında 2009-cu ilə dair bütün sənədlər müvafiq komissiya tərəfindən ekspertizadan keçirilmiş, onların siyahısı tərtib olunmuş, daimi saxlanılması nəzərdə tutulan sənədlər Dövlət Arxivinə təhvil verilmiş, əməli əhəmiyyətini itirmiş sənədlər isə yandırılaraq məhv edilmişdir.

Mərkəzi Seçki Komissiyasının 21 oktyabr 2014-cü il tarixli 4/25 nömrəli Qərarı ilə  2014-cü ilin dekabrın 23-nə təyin edilmiş növbəti bələdiyyə seçkiləri Nizami rayonunda demokratik və şəffaf keçirilmişdir.
İlin əvvəlindən başlayaraq seçki siyahılarının dəqiqləşdirilməsi işinə Mənzil Kommunal İstismar Sahələri, Mənzil Tikinti Kooperativləri və bələdiyyələr, Rayon Polis İdarəsinin Qeydiyyat və Şəxsiyyət Vəsiqələri şöbəsi, Səfərbərlik və Hərbi Xidmətə Çağırış üzrə Dövlət Xidmətinin Bakı şəhəri Nizami rayon İdarəsi cəlb olunmuş, vəfat edənlər və yerdəyişmə ilə əlaqədar köçənlər seçici siyahılarından çıxarılmış, ordudan tərxis olunanlar, 18 yaşı tamam olanlar, yeni qeydiyyata  düşənlər seçici siyahılarına daxil edilmişdir. İlk dəfə səs verənlərlə görüşlər keçirilmiş, onlar seçki hüquqları barədə məlumatlandırılmışlar. Eyni zamanda, seçki məntəqələrinə gəlməkdə çətinlik çəkən ahıl və xəstə vətəndaşların siyahıları tərtib edilərək dairə seçki komissiyalarına təqdim edilmişdir. Dairə seçki komissiyaları tərəfindən Mərkəzi Seçki Komissiyasına 84 məntəqə üzrə 109685 nəfər aktiv seçki hüququna malik olan seçici siyahıları təqdim olunmuşdur. Təqdim olunmuş  siyahılardakı seçicilərin 35 məntəqə üzrə 43221 nəfəri (onlardan 23095 nəfəri Nizami bələdiyyəsi, 20126 nəfəri Keşlə bələdiyyəsi) 24 saylı Nizami I seçki dairəsini, 33 məntəqə üzrə 44289 nəfəri 25 saylı Nizami II seçki dairəsini və 16 məntəqə üzrə 22175 nəfəri 18 saylı Nərimanov-Nizami seçki dairəsini əhatə etmişdir. Dairə seçki komissiyalarında seçici siyahılarının dəqiqləşdirilməsi işinin aparılması zamanı məntəqələr üzrə seçici sayında yaranmış sıxlıqla əlaqədar yeni seçki məntəqələrinin yaradılması ilə bağlı  MSK-ya təkliflər verilmişdir. Bu təkliflər əsasında 24 saylı Nizami I seçki dairəsi üzrə 3 yeni seçki məntəqəsi (312 və 328 №-li məktəblərdə, Şərifli küçəsi 94v ünvanındakı mədəni-kütləvi tədbirlər evində), 18 saylı Nərimanov-Nizami seçki dairəsi üzrə 1 yeni seçki məntəqəsi (T.Abbasov küçəsi 4 ünvanındakı mədəni-kütləvi tədbirlər evində) yaradılmışdır. Mərkəzi Seçki Komissiyasının, Rayon İcra Hakimiyyəti, prokurorluq, məhkəmə və polis orqanlarının əməkdaşları tərəfindən məntəqə seçki komissiyalarının sədrləri üçün 22-24 oktyabr 2014-cü il tarixlərində 3 günlük ixtisaslaşdırılmış kurslar keçirilmişdir.

Dairə seçki komissiyalarının səmərəli fəaliyyəti üçün onların yerləşdiyi inzibati binalarda hər cür şərait yaradılmışdır. 

Oktyabr ayından başlayaraq dairə seçki komissiyalarının binalarının fasiləsiz elektrik enerjisi, rabitə xidməti ilə təminat məsələləri ciddi nəzarətə götürülmüş, ehtiyat enerji mənbələri hazırlıq vəziyyətinə gətirilmiş, onlara operativ xidmətin göstərilməsi üçün xüsusi olaraq hər bir kommunal sahə üzrə ayrıca mütəxəssislər  təhkim olunmuşdur. Eyni zamanda təhlükəsizlik və mühafizə tədbirlərinə  cavabdeh şəxslər gücləndirilmiş iş rejiminə keçirilmişdir.

Seçki məntəqələri seçicilərin sayına uyğun olaraq səsvermə kabinələri, daşınmaz və daşınan səsvermə qutuları ilə təmin edilmiş, 25 məntəqədə veb-kamera quraşdırılmışdır.

Rayon ərazisində seçkiqabağı təşviqatın aparılması, qeydə alınmış namizədlərin seçicilərlə görüşlərinin keçirilməsinə ödənişsiz əsaslarla bərabər şəraitin yaradılması məqsədilə 2 açıq və 2 qapalı yer müəyyənləşdirilmişdir. Mənzil İstismar Sahələri  açıq və qapalı yerlərin görüş üçün hazırlığını təmin etmişdir.

Seçkiqabağı təşviqat materiallarının yerləşdirilməsi üçün yararsız lövhələr yenisi ilə əvəz edilmişdir.

2014-cü ilin dekabr ayının 23-də keçirilmiş seçkilərdə 18 saylı Nərimanov-Nizami seçki dairəsinin 16 məntəqəsi üzrə 22175 seçicinin 7318 nəfəri və ya 33%-i, 24-cü dairənin 35 məntəqəsi üzrə 43221 seçicinin 16965 nəfəri və ya 39,3%-i, 25-ci dairənin 33 məntəqəsi üzrə 44289 seçicinin 15614 nəfəri və ya 35,2%-i, ümumilikdə isə rayon üzrə seçicilərin 36,37%-i, yəni 39902 nəfəri səsvermədə iştirak etmişdir. 
Nizami bələdiyyəsi üzrə qeydə alınmış 43 namizəddən 8-i qadın, 11-i isə kişi olmaqla 19 nəfəri bələdiyyə üzvü seçilmişdir ki, onların da 31,6%-ni gənclər təşkil edir. Keşlə bələdiyyəsi üzrə isə qeydə alınmış 34 namizəddən 5-i qadın, 10-u isə kişi olmaqla 15 nəfəri bələdiyyəyə üzv seçmişdir ki, onların da 46%-ni gənclər təşkil edir.

Ümumilikdə 2014-cü ilə yekun vuraraq qeyd etmək lazımdır ki, respublikanın bütün bölgələrində olduğu kimi, Bakı şəhərinin Nizami rayonunda da ölkə başçısının müvafiq sərəncamları ilə təsdiq olunmuş və həyatımızın bütün sahələrini əhatə edən proqram və layihələr uğurla icra olunmuş, rayonun sosial-iqtisadi inkişafında son on ildə əldə olunmuş müsbət artım tempi qorunub saxlanılmış, insanların rifah halı yüksəlmişdir.
Dünyada cərəyan edən neqativ siyasi-iqtisadi proseslər fonunda Azərbaycanın əldə etdiyi davamlı uğurlar xalqımızda iqtidara olan inamı daha da möhkəmləndirir.

Nizami rayon sakinləri də Azərbaycan Respublikasının Prezidenti cənab İlham Əliyevin ətrafında sıx birləşərək ölkəmizin tərəqqisi naminə bundan sonra da əzmkarlıqla çalışmaq qətiyyətindədirlər.

